
	చ.	
కులగురుమంత్రశక్తి నవికుంఠిత మైనమహారథంబునం

దలముగతి స్సముద్రవియదద్రులపై విహరింప నేర్చు న

బ్బలుమగఁ డేడుదీవుల నుపాయనము ల్గొని యష్టదిక్కుభృ

త్తలములు వ్రాసె రూఢబిరుద ప్రథమావజయాంకమాలికల్.

	శా.	
లోకాలోకమహీధ్రముద్రితమహీలోకంబు బాహాబలో

ద్రేకప్రౌఢి జయించి యమ్మనుకులాధీశావతంసంబు లో

కైకాశ్చర్యకరానుభావవిభవాహంకారరేఖన్ మరు

ల్లోకస్కందనలోలుఁడై కదలె నాలో నేకధాటీగతిన్.

మాంధాత స్వర్గమును ముట్టడించుట

	గీ.	
ఇట్లు సురలోకజయకాంక్ష నేగి బలము, విడిసె సురగిరిపరిసరోర్వీతలమున

నీర్ఘ్య నారత్నసానువు నెగిరి ముంపఁ, గ్రమ్మితొట్టెడురత్నాకరంబువోలె.

	క.	
చనుదెంచి రహితవీరులు, నను నాగుహ లాక్రమించి నడచిరి మొఱయో

యని యనిమిషులకు మొఱ చే, సినగతి మార్మొనసె నద్రి సేనాధ్వనికిన్.

	క.	
ఆరవమున మేల్క ని సే, నారేణువు చూచి కనలి నభమునకు రయో

దారగతిఁ జౌకళించెం, జేరువ నపరంజిమెట్టుసింహపుఁగొదమల్.

	క.	
శైలాధిపతికిఁ బృతనా, ధూళీతతి సోఁకకుండఁ దూలించె సము

ద్వేలనిజవాలలీలా, చాలనముల నినదచకితచమరీమృగముల్.

	క.	
బలఘోషమునకు మతులం, గలఁగియు గిరిగుహలు వెడలఁ గానక పులు లా

బలముల ధూళీసంప, ద్విలసనములు గలయ వేఁట తెరవై కప్పెన్.

	గీ.	
మున్నుగాఁ గొంద ఱేగి చేకొన్నవిడిది, పట్ల సంకేతకేతనప్రతతి గల్గు

బిరుదుప్రతిమలు తమవారిఁ బిలిచె నపుడు, నిజపటాంచలచలకింకిణీరవముల.

	క.	
పసిఁడిజలపోసనంబుల, నసమరుచిం బొలుచుగొల్లియన లున్నతిపెం

పెసఁగఁగఁ బసిండిగుబ్బలి, పసిమినుగులగతిఁ దదంకభాగస్థము లై.

	ఉ.	
దూరపథంబుసేదఁ బడి తూలుచు వచ్చినవారి వస్తుసం

భారము దారు మోచి నిజపల్లవశయ్యలఁ జెట్లనీడ నిం

పార భజించె సైనికుల నప్పుడరణ్యమహీమహీజము

ల్చేరినవారిఁ జేకొనువిశేషముఁ జెట్లును నె ట్లెఱుంగునో?



	 97







	క.	
అండము లెండనె యుండియుఁ, బరిసరవర్తులకు నీడపట్టై నిలిచెన్

ధరపై నున్నతులు నిజా, తురతఁ దలంపుదురె యాశ్రితులఁ బ్రోచునెడన్?

		 ఈ పేజీలో చివరి మార్పు 13 సెప్టెంబరు 2022న 06:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

